Bethan Teify


Ymweld â’r byd 12

ETHIOPIA

Cerdded am awr i gael dŵr.

Mae’n rhaid i Adache Gzara o Ethiopia gerdded am awr i nôl dŵr i’w theulu – o’r afon agosa. Mae ei thri phlentyn yn diodde o ddolur rhydd yn aml ac mae hi’n teimlo’n sâl ei hun. “Gallech chi feddwl bod mwydod yn eich stumog” meddai.

Yn Ethiopia dim ond 24% o’r boblogaeth sy o fewn cyrraedd i ddŵr glân, ac 15% sy â chyfleusterau carthffosiaeth sylfaenol (tŷ bach). Fydd Ethiopia ddim yn cyrraedd targedau Datblygu 2000 y Cenhedloedd Unedig yn ymwneud â dŵr a charthffosiaeth. Mae hyn yn golygu hwyrach na fydd amcanion eraill fel lleihau’r nifer o fabanod sy’n marw a gwella iechyd mamau yn cael eu cyflawni chwaith.

Mae cymorth yn cael ei roi i wledydd fel Ethiopia, ond dydy’r cymorth ddim yn effeithiol. Mae’r wlad yn derbyn y lefel ucha o gymorth argyfwng ond yn cael y lefel isa o gymorth ar gyfer datblygiad hir-dymor. Dyw’r cymorth ar gyfer dŵr a charthffosiaeth ddim yn ddigon i gwrdd â’r cynnydd yn y boblogaeth, heb sôn am wella‘r sefyllfa.

Ar ben hyn, dyw’r arian ddim yn mynd i’r ardaloedd lle mae ei angen fwya bob amser.  Mae’r cymorth ar gyfer dŵr a charthffosiaeth yn cael ei wario ar ardaloedd lle mae llawer o drefi.  Ond ble mae 97% o bobl Ethiopia sy heb ddŵr glân a thai bach yn byw?  Yn yr ardaloedd gwledig.

Ym mis Ebrill 2005 bydd Tearfund yn cyflwyno’i ymchwil ar y mater yma i Gomisiwn y Cenhedloedd Unedig ar Ddatblygiad Cynaliadwy (UN Commission on Sustainable Development) yn Efrog Newydd.

Wrth i chi wneud paned, ymolchi neu fynd i’r tŷ bach yn nes ymlaen cofiwch am eich cyfoedion yn Ethiopia.

Gweddïwn,

Arglwydd, Diolch am yr holl bethau da sy gyda ni rydyn ni’n eu cymryd yn ganiataol.  Creaist ti fyd hyfryd ar ein cyfer gyda digon o adnoddau ar gyfer pawb. Helpa ni i wneud ein rhan i ddileu’r anghyfiawnderau sy’n achosi i gymaint o bobl ddiodde. Yn enw Iesu Grist, Amen.

